III. Сөз. Сөз құрамы.
1. Сөз және оның мағынасы

2. Мәндес сөздер.

3. Қарама-қарсы мағыналы сөздер.

4. Әртүрлі мағыналы сөздер.

5. Түбір және қосымша.

6. Жұрнақ.

7. Жалғау.

III.1.
1. Сөздерді сұрақтар бойынша топтап жаз: әдемі, сағат, оқыды, ұзын, қарындаш, жүгірді, бес, оқушы, жиырма, құрылысшы, жасыл, жүз, ұстаз.
------------------------------------------------------------------------------------
2. Сұрақтардың орнына сөздер қойып жаз.

(Кімдер?) мектепте оқиды. (Қандай?) бала анасының сөзін алады. (Нені?) аққу, қаз мекендейді. Анасы екі баласына алма (не істеді?). Анар өшіргішпен (не істеді?). Қанат (нешінші?) сыныпта оқиды.
-------------------------------------------------------------------------------------------
3.   Сурет бойынша сөйлемдер құрастыр және сөздерге сұрақ қой.     
     
---------------------------------------------------------------------------------------------
4. Екі бағандағы сөздерді өзара байланыстырып жаз.

Бал                

Қоян

Дәптер

Көйлек
Қорқақ

Тәтті 

Жаңа

Жолды

      -----------------------------------------      

5. Сөйлемдерге заттың санын білдіретін сөздерді қойып көшір.

Біз ........ қабатты үйде тұрамыз. Мен ............ подъезде тұрамын. Менің отбасымда ........... адам бар. Мен ......... сыныпта оқимын. Әкем ........... жаста, ал анамның жасы .............

III.2.
1. Мәндес сөздерді тауып жаз.

Биік, алыс, қарт, әділ, оқушы, шыншыл, әйгілі, шәкірт, кәрі, зәулім, сәби, нәресте, қашық,  атақты.
---------------------------------------------------------------------------------------------
2. Қарамен жазылған сөздердің орнына керекті сөздерді тауып жаз.

Асқар – анасының көмекшісі. Атам баспалдақпен жоғары көтерілді. Әрқашан сөзіңде тұру керек. Мен жалған сөзді айтпаймын. Бұл бала кезімнен ойымда қалған ән еді. 

Керекті сөздер: өтірік, үнемі, сатымен, қолғанаты, есімде.

--------------------------------------------------------------------------------------------
3. Сөйлемдегі қарамен жазылған сөздің орнына мәндес сөзді қойып жаз.

Байқауға тек әдемі қыздар қатысты. Тоқтар Әубәкіров – бірінші қазақ ғарышкері. Сәуле екі бұрымына шолпы тағыпты. Айжан кішкентай моншақтарды тізіп отыр. Көлдің суы тұнық екен.

-----------------------------------------------------------------------------------------
4. Берілген сөздермен мәндес сөздерді қатыстырып сөйлемдер құрап жаз.

Туған жер, мұғалім, қария, әдепті, ірі. 

----------------------------------------------------------------------------------------
5. Әр сөздің тұсына мәндес сөзді жаз.
Берік

Асыл  
Алыс

Заңғар

Зәулім
Кездесу 
Қымбат 
Шалғай

Қауышу                                                          Мықты
III.3.

1. Берілген мақалдардың ішінен қарама-қарсы мағыналы сөздерді теріп жаз.

1. Жақсы бала – қызық,
Жаман бала – күйік.

2. Ер жігіт ел үшін туады,

Ел үшін өледі.

3. Ашу – дұшпан, ақыл – дос.
4. Жақсы – көпке зейнет,

Жаман – көпке бейнет.

5. Көз қорқақ,

Қол батыр.
-------------------------------------------------------------------------------------------
2. Берілген сөздерге қарама-қарсы мағыналы сөздерді тауып жаз.

Ақ – 

Ақылды – 

Асау – 

Кең – 

Жоғары – 

Кәрі – 

Баяу – 

Суық – 

Қыз – 

Жаз– 


-----------------------------------------------------------------------------------------
3. Мақалдардағы қателерді тауып түзет.

Отан оттан да суық.

Тәуелсіз ел тірегі – 

Білімсіз ұрпақ.

Бала тілі балдан ащщы.


--------------------------------------
Ұстазы жақсының – 

Ұстамы жаман.

Дос құшағы – қыс. 
Ас қадірін тоқ біледі.

4. Төмендегі әр жұптан қарсы мағыналы сөйлемдер ойлап жаз.

Қыс-жаз, күн-түн, үлкен-кіші, қараңғы-жарық, аға-іні.

-------------------------------------------------------------------------------------------
5. Берілген сөздермен қарама-қарсы мағыналас сөздерді қатыстырып сөйлемдер құрап жаз.

Артық, таза, пысық, күлді, тәуелді.
III.4.
1. Әр түрлі мағына беріп тұрған сөздердің астын сыз.

Аппақ қарға

Қонды қарға.

Үйге кір,

Жуамыз кір.

Үйіне көрші,

Келді ме, көрші.

2. Көп нүктенің орнына әртүрлі мағына беретін сөздерді жаз.

Біз сабақтан соң дайындыққа ............. . Қоқыс-............ салатын шелек есік алдында тұр. 

............ – төрт мезгілдің бірі. Әсет, сөйлемдерді дәптеріңе көшіріп ............ .

Өріс толы ......... . Қолыңды суға ......... .

Керекті сөздер: жаз, мал, қалдық.

3. Көп нүктенің орнына берілген сөздерге үлгідегідей анықтама жаз.

Жас – адамның жасы.

Жас – көздің жасы.

Ат –  ..........................

Ат – ...........................

Ара – ..........................

Ара – ..........................

Сабақ – .......................

Сабақ – .......................

-----------------------------------------------------------------------------------------
4. Сөздерді әртүрлі мағынада қолданып, сөйлемдер құрап жаз.
Ай, жүз, аш, құс, түс.

----------------------------------------------------------------------------------------
5. Сөйлемдердің ішінен мәндес, қарама-қарсы және әртүрлі мағыналы сөздерді тауып, астын сыз.

Ағам сәнді, кең үй салмақ болды. Есік алдына топырақ пен құмды үйіп төкті. Жақсы бала көмекке дайын тұрады. Жаман балаға ақыл айтсаң күледі. Биік тау басында бүркіт қалықтап ұшып жүр. Альпинистерге заңғар шың басына шығу қиынға соқты.

III.5.

1.  Берілген сөздердің түбірлерін ғана жаз.
Астық, жолды, басқышты, қалтасы, орманшы, таулы, сарылау, құстар, билік, сулы, қарғаны, аспанға.

------------------------------------------------------------------------------------
2. «Біл» сөзіне қосымшалар жалғап жаз.
---------------------------------------------------------------------------------------
3. Жақшаның ішіндегі сөздерді өзгертіп, сөйлемдерді көшіріп жаз.

Арша (ағаш) бір түріне жатады. Ол (тау) жерлерде өседі. (Бой) аласа болады. Оның өзіне тән хош (иіс) бар. (Арша) отынға да пайдаланады. Қариялар (бұтағы) тіс тазалайды. (Ем) қасиеті де бар.

---------------------------------------------------------------------------------------
4. Түбірге тиісті қосымшаны таңдап қос, сөздерге сұрақ қой.
Бай

Көл

Би

Аң

Кітап

хана
ші

лық

шік

шы

-------------------------------------------------------------------------------------
5. Сөздерге тиісті қосымшаларды қосып, сөйлем құрастырып жаз.

1. Айгүл, бар, дүкен.

2. Жылы, құс, ұш, жақ.

3. Әдеп, жақсы, бала, көр, бәрі.

III.6. 
1. Сөздің түбірі мен жұрнағын тауып, тиісті белгімен белгіле.
Құнарлы, балалық, жазушы, еңбекқор, кәсіпкер, әсемпаз, емхана, күйші, жолдастық.

-----------------------------------------------------------------------------------------
2. Берілген сөздерге сұрақ қой,  заттың сынын білдіретін сөздерге айналдырып жаз:  жел, ою, күлкі, қар, қуаныш. 
--------------------------------------------------------------------------------------
3. Берілген сөздерге сұрақ қой, «кім» сұрағына жауап беретін сөздерге айналдырып жаз:  ас, би, жылқы, құрылыс, кітапхана.

-----------------------------------------------------------------------------------------
4.  -шы, -ші, -лы,  -лық, -ді жұрнақтарын жалғап жаз.
Жүргізу, сауын,  таза, сана, тату, сенім, жаға.
-------------------------------------------------------------------------------------------
5. Көшіріп жаз, туынды сөздерді тауып, сөз құрамына талда.

Қыс

Ақ киімді, денелі, ақ сақалды,

Соқыр, мылқау танымас тірі жанды.

Үсті-басы ақ қырау, түсі суық,

Басқан жері сықырлап келіп қалды. 

---------------------------------------------------------------------------------------------
6. Түбір сөздерге жұрнақ жалғау арқылы түбірлес сөздер жаз.

Ойын, еңбек, оқу.

 III.7.

1.  Берілген сөздердің түбірі мен жалғауын тауып, тиісті белгімен белгіле.
Аспанға, көйлектің, тоғайда, кітапты, ауылдан, қаламмен, жағасы, анам, қолың. 
-------------------------------------------------------------------------------------
2. Берілген сөздерге жалғанған жұрнақпен жалғауды тиісті белгімен белгіле.

Тапқыр, табу, тапқыш;

Суға, судан, сулы;

Арбамен, арбакеш, арбалы;

Сөзге, сөздік, сөзден.

--------------------------------------------------------------------------------------------
3. Көп нүктенің орнына жалғауларды дұрыс жалғап жаз.
Туған жер...   күні де ыстық,

Түн...   де ыстық.

Ана тілің...  ұмытқаның – 

Өз ұлтың...   құртқаның.

Еріншек...  ісі – екі.

--------------------------------------------------------------------------------------------
4. Сөйлемдер құрастырып жаз.

Тамақ, пісір, ана.

Жаңбыр, тұр,  дала, жау.

Мен, Абай, жаттадым, өлеңдер. 

-----------------------------------------------------------------------------------------------
5. Берілген сөздерге -мен, -бен, -пен жалғауларының бірін жалғап, сөйлем құрап жаз.

Домбыра, көлік, қағаз.

------------------------------------------------------------------------------------------------
6. Жақшаның ішіндегі сөздердің тиістісін қойып, сөйлемдерді жаз.

Кітап – білім (бұлақ, бұлағы). Әлидің (бөрікінің, бөркінің) түсі жасыл екен. Далада қар толассыз (жауып, жабып) тұр. Қазақ (халқының, халықтың) өнері ұрпақтан-ұрпаққа жалғасып келеді. Қыз өссе – елдің (көркі, көрігі).
Тест №3

Сөз және оның мағынасы.

1.  Заттың атын білдіретін сөзді тап.

А) ұшты            В) жасыл                С) қайың

2. Заттың сынын білдіретін сөздерге қойылатын сұрақтарды белгіле.

А) Қандай? Қай?                 
В) Кім? Не?              
С) Неше? Нешінші?
3. «Оқыды» сөзі заттың ............. білдіреді.

А)  атын           В)  қимылын         С) сынын

4. Неше? Нешінші? сұрақтарына жауап беретін сөздер қатарын белгіле.

А) он, оныншы        

В) төрт алма                

С) бірінші орын

5. Мәндес сөздер қатарын белгіле:

А) қала, ауыл;                В) ақ, қара;               С) көрікті, сұлу.

6. Бірінің орнына бірі қолданыла беретін сөздер –
А) мәндес сөздер

В) әртүрлі мағыналы сөздер

С) қарама-қарсы мағыналы сөздер
7. Мағыналары қарама-қарсы сөздер қатарын белгіле.

А) ат, жылқы         В) арзан, қымбат            С) жол, жолаушы

8. «Терең» сөзіне қарама-қарсы мағыналы сөзді тап:

А)  тұнық            В) шұңқыр            С) таяз

9. Қой – үй жануары. Кітапты орнына қой. 

Сөйлемдердегі қарамен берілген сөздер – .....

А) дыбысталуы бірдей, мағыналы әртүрлі сөздер; 

В) мәндес сөздер;

С) қарама-қарсы мағыналы сөздер.

10.  Мақалдың жалғасы болатын нұсқаны белгіле.
Ұстаз көрген ...........

А) оқ жонар;

В) хат таныр;

С) тон пішер. 
Тест №3

Сөз және оның құрамы.

1. Сөздің одан әрі бөлінбейтін мағынасы бар бөлігі - ..... .

А) түбір              В) жалғау                 С) жұрнақ

2. Сөздің мағынасын өзгертетін қосымша –  .....    .

А) жалғау            В) буын                 С) жұрнақ

3. Түбірлес сөздер қатарын белгіле.

А) оқулық, оқушы;

В) кітап, оқулық;

С) оқушы, шәкірт.

4. «Ақын» сөзіне жалғанатын көптік жалғауды белгіле.

А) -лар                  В) -дар              С) -дер

5. Туынды сөздер қатарын белгіле.

А) таулы, жауынды;

В) тауға, жауынның;

С) таулар, жауындар.

6. «Қар» сөзімен түбірлес сөздер қатарын белгіле.
А) қарға, қара;

В) қарлы, қардан;

С) қарлығаш, қармақ.

7. Сөз мағынасын өзгертпейтін қосымшаның атауын белгіле.

А) жалғау               В) жұрнақ                   С) қосымша

8. Түбірге қосымшалардың жалғану ретін көрсет.

А) түбір + жалғау + жұрнақ;

В) түбір + жұрнақ + жалғау;

9. Түбір сөзді белгіле.

А) орын             В) бастық            С) атақты

10.  Туынды сан есімдер қатарын белгіле.
А) жиырма, жиырма екі;

В) отызыншы, бесінші;

С) жүз, мың.
